
Bertoko kantuak
Herritarron ahotik

Egun batian oldoztu jakun
danok ehiztara juatia,
handikan zerbait ekarten bazan
gero meriendatzia.

Hartu genduzan birigarrua,
zozua eta belia,
durdula, mingor, eskillazua,
okilla, txantxangorria.

Esan genduan Trabakura juanda
" Eran! "  Sebastianari,
gero Ermuan gogoz guztiok
egin dezagun afari.

Gautu zan eta Artetan behera
umorez gentozanian,
zarata haundi bat  bat-batian zan
aurreko sastra artian.

Batek oratu zion hankatik,
beste bik belarrietatik,
txikiak tripa azpitxik eta
haundiak lepo-lepotik.

(Entzuteko: www.alboka.es)

Ehiztariak

GGUURREETTIIKK  MMUUNNDDUURRAA

- Siziliako Enna herrian
bizi zara. Nolakoa da?

Nahiko herri txikia da
eta bi zatitan banatzen
da. Goiko aldea Enna Alta
bezala ezagutzen da eta
behekoa Enna Bassa. Pai-
saia politak daude, baina
nahiko eguraldi hotza egi-
ten du. Arraroa da: uharte
bat izanik eta Italiako he-
goaldean egonik uste nuen
demaseko eguraldia egin-
go zuela, baina ez da ho-
rrela. 
- Nola sortu zitzaizun
Ennara joateko aukera?

Erasmusa egin nahi nuen
eta nire lehen aukera Po-
loniara joatea zen. Gusto-
ko nuelako, beste barik.
Gero, Italia zen bigarren
aukera, eta Poloniakoa ez
zitzaidanez egokitu, hona
etorri nintzen.
- Zer ikasi duzu?

Euskal Filologia ikasten
dut, baina hemen Filologia
hispanikoa.  
- Ennan unibertsitatea
daukazu edo beste hiri
batetara joan behar
zara? 

Unibertsitatea daukagu
Ennan bertan. Ez da oso
handia, pribatua da, baina
badaukagu behintzat.

- Hara joan aurretik
Siziliari buruzko zenituen
aurreiritziak bete dira?

Eguraldi hobeagoa egingo
zuela espero nuen. Etorri
baino lehen hainbat argazki
ikusi nituen eta harritu egin
nintzen. “Nora noa!”, pen-
tsatu nuen. Baina gustora
etorri nintzen. Ekintzak
egiteko aukera gutxi dago,
herri txikia delako, baina
gustora nago.
- Nolako bizimodua dago
Ennan?

Nahiko herri tradizionala
da. Enna Altan bizi naiz eta
iraganeko kultura manten-
tzen da hemen. Kale zaha-
rrak daude eta eliza asko.
Erlijioa oso garrantzitsua
da eurentzat eta ez dago
lan asko. Hemengo italia-
rrekin berba egiten kontu-
ratu naiz euretako asko
kanpora joaten direla lan
egitera, hemen ez dutelako
aukerarik.
- Nola moldatu zara hiz-
kuntzarekin?

Hasieran nahiko txarto,
baina italiera erraz harra-
patzen da eta hobetuz joan
naiz. 
- Noiz arte egongo zara
han? Ermura bueltatzeko
asmoa daukazu?

Ekaina edo uztailera ar-
te egongo naiz hemen, ez
nago ziur. Gero Ermura
bueltatuko naiz, hori bai
ziur. 
- Zer da Ennatik gehien
gustatzen zaizuna?

Euren kultura gurearen
antzekoa da eta jendea
oso gertukoa da. Autobu-
sean bazoaz eta gaztele-
raz berbetan zaudela en-
tzuten badizute, nagusiak
berehala hasten dira zure-
kin berbetan. Oso harre-
man ona sortzen da he-
mengo jendearekin. 
- Eta gutxien?

Herria hain txikia izatea,
gauzak egiteko aukerak as-
ko mugatzen dituelako. 
- Nolakoa da zure egune-
rokoa Ennan?

Klasea daukadanean kla-
sera noa, eta bestela ari-
keta fisikoa egiten dut
gimnasioan lagun batekin.
Bestela, lagunekin gera-
tzen naiz, juerga dagoene-
an juerga egin eta bidaiak
egiteko ere aprobetxatu
dut. Amsterdamen eta Ber-
linen egon naiz, eta Sizilia
ondo ezagutzeko aprobe-
txatu dut baita ere. 

Ekhi Velar

Oier Viteri
Enna,
Italia

x 

OOiieerr  VViitteerriikk  PPoolloonniiaarraa  jjooaann  nnaahhii   zzuueenn
EErraassmmuuss  bbeekkaarreekkiinn,,   bbaaiinnaa  SSiizziilliiaann  ((IIttaalliiaa))
aammaaiittuu  zzuueenn..  EEnnnnaann  bbiizzii   ddaa,,   uuhhaarrtteeaarreenn
eerrddiiaallddeeaann  iittssaassooaarreenn  mmaaiillaattiikk  990000
mmeettrroottaarraa  ddaaggooeenn  hheerrrrii   ttxxiikkii   bbaatteeaann..  HHeerrrrii
ppoolliittaa  ddeellaa  ddiioo,,   oossoo  kkuuttssuu  iittaalliiaarrrraa  dduueennaa,,
bbaaiinnaa  eezz  dduu  bbeerree  bbuurruuaa  bbeerrttaann  iikkuusstteenn
bbeekkaa  aammaaiittuu  eettaa  ggeerroo..   HHoorrii   bbaaii,,   mmoommeennttuuzz
ddeennbboorraa  oonnddoo  aapprroobbeettxxaattzzeenn  dduu  EEnnnnaann..

LLEEIIRREE MMAAYYOORRAA

PPOODDOOLLOOGGOOAA

EErrddiikkookkaallee  11,,  11..  AA
4488226600  EErrmmuuaa

� 994433  1177  4477  4444
PPrroobbaalleekkuu  33,,  11AA
TTeell..  994433  1177  0055  4422

PPrroobbaa--LLeekkuu
Ileapaindegia - Estetika



elkarrizketa

Zoe Centeno Fernández eta Naroa Rodríguez Sarasua
zakila duten bi neska dira. Zoek 8 urte ditu eta Naroak
berriz 11. Betidanik jakin izan dute eurak neskak direla
eta horrela adierazi izan dute bere bizitza osoan. Orain
zoriontsu dira, gurasoek inoiz ez dute euren identitatea
ukatu eta horrek asko lagundu du trantsituan. Ivan eta
Sheila Zoeren gurasoek, eta Eskarne eta Jesús Naroaren
gurasoekin egon gara. Nahia Rojo sexologoa, berriz,
sexologia eta generoa lantzen duen Desira elkarteko
kidea da eta, horrez gain, Zoe eta Naroaren bidelaguna
da bide honetan eta horren berri eman digu.

“Badaude zakila duten neskak 
eta bulba dute mutilak”

- Zer da transexualita-
tea? 

Entzutea eta gure seme-
alaben sentimenduetan la-
guntzea besterik ez da.
Nahiz eta ez izan ohikoena
hau guztiz normala da, ba-
daude neskak zakilarekin
eta mutilak aluarekin. Ez
da nahi izatearen kontua,
jaiotzetik ondo dakite
zeintzuk diren.

Nahia: Jaio aurretik ge-
nitaletara begiratuta nes-
ka edo mutila garen esa-
ten digute. Transexualen
kasuan genitalak ez datoz
bat sentitzen duten horre-
kin. Cisgeneroak esan ge-
nezake bat datozela jaio
diren genitalekin, hau da,
emakumeak eta bulba edo
gizonak eta zakila. 
- Nola hasi zen guztia?

Ivan eta Sheila: Zoere-
na jaiotzarekin batera
(barreak). Arrazoitzeko
gai izan zenetik azalera-
tzen zuen bera dena: nes-
ka bat. Guk libreki utzi
izan diogu bera den hori
adierazten, baina gure
beldurrak direla-eta ez

genuen hori ikusi nahi. 5
urterekin gauzak serio ja-
rri ziren eta bere erritmoa
errespetatuz bidean la-
guntzen joan gara. Egia da
ez genekiela ondo nola bu-
katuko zuen guzti honek,
ez genuelako ondo uler-
tzen.

Eskarne eta Jesus: 4 ur-
terekin edo lehenago Na-
roak barruan zerbait zuela
adierazten hasi zen: bera
ez zela mutil bat neska
baizik. Zergatik ez genuen
ikusten bera den bezala-
koa, galdetzen zigun.

Nahia: Guk, elkarte mo-
duan, hau txikitatik ikus-
ten dugun zerbait da,
nahiz eta batzuetan  nera-
bezaroan edo nagusitan
ere eman daitekeen. Ez
dago adin trinkorik. Aniz-
tasuna ere, bere osotasu-
nean, hau izan daiteke. 
- Inguruak nola hartu du?

I eta S: Familiak oroko-
rrean oso ondo. Batzuei
gehiago kosta zitzaien,
baina egia esanda askori
Zoek trantsitua egitea
erabaki zuenean ez zien

harritu. Gelako lagunek
ere ondo eraman dute, as-
ko maite dute eta umeek
guk baino aurreiritzi gu-
txiago dituztela irakatsi
digute, nahiz eta agian bi-
dean norbaitekin topo
egin eta horrekin sartu
daitekeen. Eskolan ere
primeran, Berdindu Esko-
lak asko lagundu du hone-
tan: formakuntza jaso-
tzen, informazioa biltzen,
eta abar. Etengabe gabil-
tza ikasten.

E eta J: Orokorrean pri-
meran, arazorik gabe.
Ikastolan txikitatik ezagu-
tzen direnez dena erreza-
goa izan zen, ez zuen inor
ezustekoan harrapatu ho-

nek! Familian ere oso on-
do hartu zuten.

N: Gure esperientziatik
abiatuz esan genezake as-
ko hobetu dela orokorre-
an. Garrantzitsua da ingu-
ruak onartzea. Ez hori ba-
karrik, errealitatea hau
dela eta horrela izango
dela onartzea ere. Ikaste-
txe batzuetan ez dute
onartu nahi edo irakasle
batek ez du ikusi nahi iza-
ten, baina ez da ohikoena.
Berdindutik 6000 irakasle-
tik gora jaso dute forma-
kuntza hau, izugarria da,
hau ez da estatu mailan
ematen. Familietan, be-
rriz, Chrysallis elkartea
sortu zenean 8 familia

““EEzz  ddaa  nnaahhii  iizzaatteeaarreenn  kkoonnttuuaa,,
jjaaiioottzzeettiikk  oonnddoo  ddaakkiittee  zzeeiinnttzzuukk  ddiirreenn””

ZUZENBIDE 
KONTUAK

Lege eta 
kontu aholkularitza

Izarra Centre eraikina
Tel: 846080080

Mugikorra: 688885435
zuzenbidekontuak@gmail.com

Goienkale kalea (Ermua)

Tel: 943 172 454

sehiga.proteccionlaboral@gmail.com

� Etxea

� Tresneria

� Brikolajea

� Errailak

� Giltzak

� Sarrailagintza

� Kit altzariak

Zeharkalea 8    Tel: 943 17 65 61    ERMUA

burdindenda

Naroa

zeuden eta egun 100 baino
gehiago dira.  
- Zer irakatsi dizue tran-
tsitu honek? 

I eta S: Jendea aurreiri-
tzirik gabe begiratzea, gu-
raso zein lagun hobea iza-
tea eta pertsona hobeak
izatea azken finean. Orain
guk ere beste familia ba-
tzuei lagundu ahal diegu
bide honetan. Honek bizi-
tzako lezio erraldoia eman
digu.

E eta J: Zoriontasuna,
nagusiki. 
- NAIZEN edo beste elkar-
teek (Desirak, Berdindu
Eskolak...) zer suposa-
tzen dute zuentzat?

I eta S: Laguntza erral-
doia da, hainbeste dugu

eskertzeko... Hasieran ba-
tez ere bakarrik sentitzen
zara, galduta eta zer egin
jakin gabe. NAIZENek mai-
tasun eta enpatia erakutsi
digu, eta gure seme-ala-
bak ulertzeko laguntzeko
eta bukatzeko formazioa
jaso dugu. Gainera, lagun
oso onak egin ditugu, bai
gure alabek eta bai guk.

N: Errealitate hau eza-
gutzeko ona da beste fa-
milia batzuk ere ezagutzea
eta enpatia hori sentitzea.
Laguntza hori egotea oso
baliagarria da. Sare bat
lantzea garrantzitsua da
bakarrik ez sentitzeko. 
- Martxoaren 8ra begira
zer nahi duzue manifes-
tatu edo azaleratu?

I eta S: Genitalak albo
batera utzita, gure alabak
gainontzeko bulbadun
neskak bezalakoak dira,
bulba edo zakila izan. Ge-
nitalek ez dutelako euren
identitatea definitzen.

E eta J: Berdintasuna,
genitalek ez dute identi-
tatea definitzen. Neska,
zakila edo bulbarekin,
neska da.

N: Gauza asko, baina
gehien bat aniztasuna da.
Hau emakumeen borroka
da eta emakumeen artean
aniztasun asko dago, ani-
tzak gara. Emakume guz-
tiak desberdinak gara,
baina helburu berberare-
kin.
- Gizartean aldatzeko
gauzak daudela uste
duzue?

I eta S: Hainbeste gauza
aldatuko genituzke! Inork
ez du beste pertsona bat
den horrengatik, zorion-
tsu izateagatik alegia,
epaitzeko eskubiderik.
Lege batzuk aldatzeak eu-
ren ongizatea erraztuko
lukete, adibidez NANean
izena eta sexua aldatzeko
oztoporik ez jartzea eta
osasun zerbitzuetan tra-
mite guztiak arintzea
(tratamenduentzako pro-
betan eurek hala nahi ba-
dute). Asko dira aldatuko

genituzkeen gauzak eta
NAIZEN elkartea hau guz-
tia lantzen ari da.

E eta J: Transexualen
kasuan erraztasun gutxia-
go dago burokraziaren al-
detik, NANean izena eta
sexua aldatzerako orduan,
adibidez. Baina, gutxika
lortzen goaz.

Nahia: Gizartea gu ga-
ra, beraz, guk egin behar
dugu aldaketa. Aldaketa
hauek egiten baditugu, gi-
zartean eragina izango
dute. Nik aldatzen badut,
nire ingurua aldatuko da
eta, azken finean, gizar-
tea.

Amaia Arginzoniz

ZERMIK INGENIERIA S.L. mikrokontrolatzaile
bidezko diseinu elektronikoak garatzen 

espezializatua dagoen ingeniaritza-enpresa da.
Horrez gain, LabVIEW-ren bitartez sistema

industrialen kontrola eta monitorizazioa 
bideratzeko gaitasuna ere badu. 

Usaetxe plaza 6-8, behea
Arrasate-Mondragon (Gipuzkoa)

Telf: 943 23 10 12

www.zermik.com

Nahia Rojo

Zoe (Sergio Nievasen argazkia)



8 2019ko otsaila

Drogetenitturri, 275 zk.

EERRRREEPPOORRTTAAJJEEAA

Etxetresna elektrikoak,
telebistak, 

musika-ekipoak…

…prezio eta kalitate
ezin hobean.

VI. Centenario kalea, 5 - ERMUA

ARRIETA CORDEVI

Tel. /Fax. 943 17 15 65 / 943 17 25 04
San Pelaio 6-A (Eroski gainean) 46 P.K. - Ermua

SSaann PPeellaayyoo
Aholkularitza

juridikoa

Komunitateak

EErrmmuukkoo  eemmaakkuummee  zziinneeggoottzziiaakk

E makumeak kargu
publikoak bete-
tzen ikustea de-
mokraziaren esku-

tik etorri zen. Diktadura
garaian andrazkoak etxe
esparrura mugatu zituzten
bezala, aro berrian sar-
tzen ginen seinale izan
zen haiek politika eta he-
rrigintzara egindako jau-
zia. Ermuko emakume zi-
negotzien datuei errepa-
ratuta, 4 urteko legealdi
bakarra egin du gehiengo-
ak, pare bat batek baino
gehiagok… baina hiru
emakume dira rankinean

aurrenengo daudenak: Na-
tividad Alonso, Mª Asun
Ardanza eta Arritxu Araiz-
tegi, seina legealdi beteta
dituzte. Aipagarria ere  II.
Errepublika garaian Er-
muan zinegotzien zerren-
dan dagoen Irene Baskara-
nen kasua, jatorriz eibar-
tarra den 44 urteko an-
drazkoa. Santos Suinaga
alkate zela, 1933ko apiri-
leko hauteskundeetan
osatutako udalbatzean
hartzen du parte, 9 zine-
gotzitik bera izanik an-
drazko bakarra eta Biz-
kaian ere bakarrenetako.

Datuei tiraka jarraituz,
1979ko apirileko lehenen-
go hauteskunde demokra-

tikoetan, 24 zinegotzitik 6
andrazkoak dira, udalba-
tzaren laurdena osatuz.
Urteetara portzentajea
igoaz joango da eta 2007-
11 legealdian 16tik  9 di-
ra, erditik gorakoa. Ize-
nak irakurtze hutsarekin,
batzuk gaur egun karguan
egon ez arren ere, udal-
batzarekin lotzen jarrai-
tzen ditugu. Lorratza la-
gatzen den seinale! Zalan-
tza barik lau, zortzi edo
urte gehiagoko jardun pu-
blikoa intentsua eta ardu-
raz betea suertatzen da
horretan aritutakoentzat,
sigla eta ideologien mo-
rroi, kritikatuak sarritan
eta ez beti behar bezala
errekonozituak.  

Estibalitz González

Ez bat eta ez bi. Hainbat dira gure herrian
Udaleko zinegotzi kargua izan duten
emakumeak. Zerrendatuta agertzen dira
antzinakotasun gehien dutenetatik legealdi
honetan aritu izan diren aurpegi berrietara.

Zinegotzi izandakoak beste emakume batzuekin lan-taldeetan

1987-91ko legealdiko zinegotzietako batzuk, Francisco Berjón alkatearekin

IInnaauutteerriiaakk  zzaaiinn

solozabal
t a b a k o a k

torrekua 1
tel./fax: 943 17 07 33 Tfnoa.  943 17 46 51Probaleku,  7

� ENTZUMENAREN DOHAINEKO KONTROLAK
� AUDIFONOETAN AZKENENGO TEKNOLOGIA

Pub SCORPIO

Zubiaurre, 21
EERRMMUUAA

Otsailak 23, larunbata (Txitxiburduntzi eguna)

19:00 Txitxiburduntzia eta txokolatada Trabakugoiko
tabernan

Martxoak 2, larunbata
20:00-22:30 Mozorro erromeria plazan Gauargi taldea-
rekin 

Martxoak 5, asteartea (Karnabal eguna)

14:30-16:00 Potxin eta Patxin pailazoak: zirkoko iza-
rrak, eskolan 
16:30 Txokolatada frontoian
16:30-20:30 Erromeria frontoian, DJ Txurrurekin 
18:30 Playback -Mozorro lehiaketa

OINARRIAK
Lehiaketarako izen-ematea frontoian asteartean bertan
16:30etatik 17:30etara edo liburutegian azken eguna
martxoak 1
Talde edo pertsona bakoitzak abesti bakarra aurkeztu
dezake USB baten

SARIAK
12 URTETIK BEHERAKOAK

Bakarka edo bikoteka Taldeka   
1. 60 euro  1. 120 euro                  
2. 30 euro 2. 60 euro  
12 URTETIK GORAKOAK
Bakarka edo bikoteka Taldeka
1. 100 euro 1. 200 euro
2. 50 euro 2. 100 euro

Otsailaren 23tik martxoaren 5era arte
mozozrroak izango dira protagonista
Mallabiko kaleetan. Inauteriak datoz eta,
horretarako, Mallabiko Udalak hainbat
ekintza antolatu ditu.

EErrmmuukkoo  eemmaakkuummeeaakk  ggrreebbaarraakkoo  pprreesstt

- Zer da Martxoaren 8ko
greba? 

Urtero, Martxoaren 8an
mugimendu feminista
hainbat aldarri egitera ir-
ten da. Hau ez da kontu
berria, ibilbide luze baten
ondorioa da. 2017an Ar-
gentina ‘Ni una menos, vi-
vas nos queremos’ goibu-
ruarekin mugimendu bat
hasi zen eta herrialde ba-
tzuk grebara batu ziren;
2018an herrialde gehiago
elkartu ziren, baita Euskal
Herriko mugimendu femi-
nista ere; eta 2019an bi-
garren urtez greba egingo
dugu.

Greba feminista da, sol-
datapeko lanetik haratago
doalako. Ez da ezagutzen
dugun ildo beretik doan
ohiko greba orokorra,
emakumeon soldatapeko
zein doako lana kontuan
hartzen baitu. Bizitzako
esparru guztietan koka-
tzen da eta zapalkuntza
guztiak barneratzen ditu:
enplegua, doako lana, se-
xualitatea, kontsumo ere-
dua eta abar. 
- Zein izango da greba-

ren ardatza?
Greba egiteko arrazoiak
soberan ditugu. Hamaika
badira ere, aurtengo gre-
ban, besteak beste, zain-
tzaren gatazka azaleratu
nahi dugu. Zaintza lana-
ren ardura emakumeoi
egokitu zaigu. Guztion
eskubidea den lan zama
hori eta sistema sostenga-
tzeko ezinbestekoa den
hori, emakumeon bizka-
rrean jausten da. Batetik,
etxeetan egiten den
ordaindu gabeko lan hori,
gutxietsia eta errekonom-
zimendu barikoa, eta bes-
tetik lan merkatuan egi-
ten dena, lan eskubide
berme murritzekin, berriz
ere errekonozimendu
sozial gutxiarekin eta pre-
karioa.
Emakumeok planto egiten
dugunean mundua gelditu
egiten dela erakutsi nahi
dugu. Izan ere, hausnar-
ketarako greba da.
- Zer eskatzen duzue?

Kapitalismoari planto,
gerrari planto, kolonialis-
moari planto, heteroa-
rauari planto, patriarka-

tuari planto!
Bizitzak erdigunean ja-

rri nahi ditugu. Bizitza
sostengatzeko ardura ko-
lektiboa eskatzen dugu
eta zaintzaren berrantola-
keta soziala aldarrikatzen
dugu. Indarkeria matxis-
taren, heteroarauaren,
arrazakeriaren eta lan
prekarioen (gehiena ema-
kumeok jasaten dugulako)
aurka egiten dugu.

Kontsumo greba izango
da ere bai. Hausnarketa
zabaldu nahi dugu kontsu-

mo eredu arduratsu eta
jasangarri bat garatzeko.
Kontsumitzen dugunean
ekoizpen eredu bat edo
beste sustatzeko boterea
dugu eta hori oso garran-
tzitsua da.  
- Nola antolatu zarete
Ermuan Martxoaren 8ko
greba prestatzeko?

Asanblada irekiak egin
ditugu. Taldean emakume
anitzak gaude, adin ez-
berdinetakoak (belaunal-
dien arteko harremanak
sustatu ahal duena) eta

Martxoaren 8an greba feminista deitu du
Euskal Herriko mugimendu feministak.
Ermuan ere emakumeek planto egingo
dute eta greba feministak antolatzeko
asanblada irekiak hainbat ekintza antolatu
ditu egun berezirako. Ostiralero 18:00etan
biltzen diren Emakumeen Topalekuan eta
sare sozialetan ere badute presentzia:
Facebooken ‘M8 Greba Feminista Ermua’
eta Instagramen ‘m8ermua’.

grebaren ardatzekin bat
egiten du asanblada ire-
kiak. Izan ere, zaintza, en-
plegua, kontsumoa, pen-
tsiodunak eta ikasleak dira
grebaren ardatzak. Urta-
rrilaren amaieran hasi gi-
nen batzen eta Martxoaren
8a iritsi arte astero elkar-
tuko gara ostiraletan
17:00. Esan, gainera, asan-
bladara etortzen diren la-
gun batzuk hainbat kolek-
tibotatik datozela, baina
beste batzuk maila indibi-
dualean etorri direla. Bes-
tetik, badakigu emakume
batzuentzat zaila dela
asanblada irekietara etor-
tzea, baina harreman ho-
riek lotzen saiatzen ari ga-
ra. 
- Nola egin daiteke bat
grebarekin? 

Modu ezberdinak daude.
Lantoki eta ikasgeletan
greba egin daiteke bertara

joan barik; zaintzeari utzi
eta, hori irudikatzeko,
amantala balkoian eskegi;
besoko morea ipini, greba-
rekin bat egiten duzula
adieraziz; langileen esplo-
tazioaren ikur diren enpre-
sa handietan kontsumitze-
ari utzi; edota mobilizazio-
etan parte hartu.

Kontsumo greba den hei-
nean merkatariekin eta ta-
bernariekin hitz egiten ari
gara, herrian zein modutan
egin daitekeen kontsumo
greba adosteko. Espero du-
gu, momentu batzuetan
gutxienez, euren negozio-
ak ixtea. Bestetik, ateetan
amantalak eskegitzeko
proposatu diegu eta bana-
tuko dizkiegun kartelak
jartzeko grebarekin bat
egiten dutela erakusteko.  
- Herritarrei antolatuta-
koaren berri emango die-
zue aurretik?

Otsailaren 28tik aurrera
mahai informatiboak jarriko
ditugu Patxi plazan eta es-
kuorriak, besoko moreak
eta txapak banatuko ditugu
bertan. Ahal duenari euro
bat eskatuko diogu txapa-
ren truke, izan ere, autofi-
nantzatu egiten den mugi-
mendua da hau. Gainera,
mahai horietan edozein za-
lantza argituko diogu jen-
deari eta nahi duenak gre-
bari atxikimendua erakutsi
ahal izango dio. 
- Zein da Martxoaren
8rako prestatu duzuen
egitaraua?

11:00etan amantal alda-
rrikatzaileekin ekintza bat
egingo da Martxoaren 8ko
plazan. Zuen amantalak
ekarri eta bertan greba egi-
teko dituzun arrazoiak
adierazi.

12:00etan, toki berean,
elkarretaratzea egingo da.

13:00etatik aurrera pre-
sentzia egongo da plazan
egun osoan 19:00etako ma-
nifestaziora arte. Ermuko
emakume guztiak gonbida-
tzen ditugu gurekin bat egi-
teko eta eztabaidak, taile-
rrak eta ekintza ezberdinak
antolatuko dira (kartelak
egin…). Gainera, bazkari
autogestionatua egingo da.

19:00etan, esan bezala,
elkarretaratzea eta mani-
festazio zaratatsua egingo
da herriko kaleetan. Azke-
nik, ekintza sinboliko bate-
kin amaituko dugu eguna.

Emakumeok gaude deitu-
ta grebara, eta gizonen pa-
pera zaintzaren ardura har-
tzea izango da, besteak
beste. Zaintza-gune komu-
nitario bat antolatuko da
herrian greba feminista ba-
besteko. 

Ekhi Velar



14 2019ko otsailaMMOOTTZZEEAANN

Drogetenitturri, 275 zk.

Markos Gimeno Goya sarietan
Sevillan ospatutako Goya
Sarien 33. edizioan aipa-
mentxo bat egin zitzaien
aurten zendu diren interpre-
teei, tartean Markos Gimeno
Vesga ermuarrari. Ekitaldiko
pantalla erraldoian eta
Markosen argazki baten
azpian “Actor y documenta-
lista” irakur zitekeen.
James Rhodes piano-jole
eta idazle britainiarra izan
zen une hori zuzeneko musi-
kaz edertzeko ardura izan
zuena, kasualitatez
Markosek estima handian
zuen idazlea.

Korrika apirilaren 13an iritsi da
21. Korrika apirilaren 4ean
Garesen hasi eta apirilaren 14an
Gasteizen amaituko da. ‘Klika’
goiburua izango du aurtengo edi-
zioak eta José Luis Álvarez
Enparantza ‘Txillardegi’ omendu-
ko dute. Ermutik apirilaren 13an
sartuko da 15:30ak inguruan,
Eibartik, eta Mallabira joko du
16:10ak aldean.
Kaltxango euskaltegiak Ermuko
eskolekin eta Mallabikoarekin
elkarlanean Korrika txikiak anto-

latuko ditu apirilaren 12an,
eta Korrika Kulturala ere
prestatzen ari da martxoa
eta apirilerako Ermua eta
Mallabiko hainbat eragilere-
kin batera eta Udalaren
laguntzaz. Korrikaren aur-
kezpenak martxoaren 22an
Mallabiko Kontzejuzaharrean
eta martxoaren 29an Ermuko
plazan egingo dira.

BERBETAN
JARDUNALDIAK
MARTXOA ETA APIRILA
BITARTEAN

Martxoa eta apirila bitartean
egingo diren Berbetan
Jardunaldien prestaketa lanak
martxan daude. Egitasmoa
2.000 jarri zen martxan eta
aurtengo edizioan egitarau
betea eskaintzeko asmoa dute
antolatzaileek. Apirilaren 3an,
adibidez, Go!azen telesaileko
kideak egongo dira Antzokian.
Gazteei zuzenduriko ekitaldia
izango da, baina Berbetan
Jardunaldiek irauten duten
bitartean guraso euskaldun eta
ez euskaldunei, emakume
feministei (Martxoaren 8a kon-
tuan hartuta) eta beste hain-
bat kolektibori eskainitako
saioa egingo dira.

HARTZA EGUNA
MARTOXAREN 1EAN

Hartza Eguneko kalejirak mol-
daketa bat izango du aurten.
Izan ere, irteera tokia aldatu
da eta aurten Santixapeko itu-
rritik hasiko da.

Udal  Euskaltegia
Teresa Murga Eraikina

Goienkale z/g 2. solairua
ERMUA · 943 170 925

ermukoudaleuskaltegia@gmail.com

- Itsaskabra pudina.
- Txipiroiak.
- Piper beteak: okela

edo onddoak.
- Fritoak: urdaiazpikoa 

edo onddoak.
- Redondo saltsan.
- Sagar tarta.
- Gazta tarta.
- Tortila patata...

enkarguak
943 030 299

Erdikokale 13
(Ermua)

Eta asteburuet
an 

pintxoak, afar
iak 

eta bokatak!

TXALAPARTA
ABERNA

Neskato zientzialari
Otsailaren 11an, Emakume eta
Neskato Zientzilarien
Nazioarteko Eguna ospatu zen
Ermuan. Emakumeek ikerketa
lanetara ailegatzeko oraindik
dituzten oztopoak bistaratzea
eta erreibindikatzea asmoa duen
egunaren harira, ekintza  des-
berdinak eskeini zitzaizkien
Merkatu Plazara gerturatu ziren
eskolaumeei, neskak gehien bat.
Ermuko Udaleko Toki Garapeneko
eta Emakumearen Sailak elkarla-
nean antolatutako ekimenak,
Elhuyar Fundazioaren zientzila-
rien laguntza izan zuen. Pozik
eta entusiasmo handiz aritu
ziren herriko ikerlari txikiak,
“Ooooh!”  eta harridurazko
espresio ugariren artean, hain-
bat esperimento koloretsu froga-
tu  ostean.

Irakurri, gozatu, oparitu’ martxoaren 18tik
maiatzaren 31ra
Euskaltzaleen elkarteek, Udalek, liburutegi publikoek eta liburu dendek elkarla-
nean 12. urtez antolatuko dute aurten IRAKURRI, GOZATU ETA OPARITU egitas-
moa. Martxoaren 18an hasi eta maiatzaren 31ra arte iraungo du. Iazko balorazioa
oso ona izan zen eta aurten Euskal Herriko 45 herrik abiatu dute IRAKURRI, GOZA-
TU ETA OPARITU.  Egitasmoaren helburu nagusiak dira irakurzaletasuna bultza-
tzea, literaturarekin gozatzea eta gozaraztea, irakurtzeak eta oparitzeak (zein
opariak jasotzeak) dakarten gozamenaren bidez. Horregatik, prozesu aberasga-
rria eta parte hartzaileentzako abantailak proposatzen dira.
Hiru pauso bete behar dira parte hartzeko. Batetik, irakurri eta, horretarako,
liburutegira joan eta euskarazko edozein liburu maileguan hartu behar da.
Bigarrenik, gozatu. Liburua irakurri, liburutegira itzuli eta fitxa erraz bat bete
behar da liburuari buruzko iritzia jarriz. Fitxa betetzean, irakurleak erosketa-
txekea jasoko du hitzartutako dendan erabiltzeko. Eta azkenik, oparitu. Azken
pausoa, liburua oparitzea da: lagun bati, senide bati edo norbere buruari.
Liburutegian jasotako erosketa-txekeak, euskarazko beste edozein liburu %35
merkeago erosteko aukera emango du. Horrez gain, apirila eta maiatza bukaeran,
liburutegi bakoitzean 30 euro balio duen txeke baten zozketa egingo da, hile
horretan irakurle fitxa bete dutenen artean. Txeke berezi horrek, besteek beza-
la, euskarazko liburuak erosteko aukera emango du. Erosketa-txekeak liburu den-
dan erabiltzeko epea ekainaren 15era artekoa izango da.

LABURBIRA
MARTXOAREN 21EAN
EGINGO DA

Ermuak Laburbira jasoko du
martxoaren 21ean 20:30ean
zine-klubaren barruan.
Euskarazko film laburren zir-
kuitua da Laburbira eta hain-
bat pelikula ikusteko aukera
egongo da herrian. Aurten
Ane Zuazubizkar ‘Erroak’ fil-
meko zuzendaria izango da
gonbidatua.

XII. PIROPO LEHIAKETA

Ermuko XII Piropo lehiaketa
dagoeneko martxan da!
Interesatuek hiru modutan
har dezaketen parte: lehiaki-
deak berak piropoa idatzi eta
bere datu pertsonalekin bate-
ra (izena, adina eta telefo-
noa) zuzenean euskara@uda-
lermua.net posta elektroniko-
ra bidaliz, liburutegian egon-
go den kutxatxoan sartuz
edota Whatappa 616 02 75 85
telefonora bidaliz. Azken
eguna martxoaren 11a izango
da.

Ileapaindegia
Estetika

Urteetan zehar, gure ikastetxeetan nabaritu izan dugu ikasle-
ek futbolera soilik jokatzen dutela. Egoera honi buelta emate-
ko asmoz, esperientzia bati ekin diogu.

Irakasle batek gidatuta eta ikasle boluntarioen laguntzaz, jo-
ko  edo lehiaketa batzuk antolatzen dira, sariketa sistema ba-
tekin. Egunero, gutxienez  hiru kirol ezberdinetan parte har-
tzeko aukera dute gure ikasleek. 

Horrela, gure atsedenaldietan gazteek futbolaz aparte, bes-
te joku batzuetan jolasteko eta disfrutatzeko aukera dute.

EERRAABBIILLEERRAA  AANNIITTZZEERRAAKKOO  JJOOLLAASSTTOORRDDUUAA  

2018-2019 ikasturtean Ermua
BHIn, HAUSPOA proiektuan murgil-
tzeko lehen pausuak eman ditugu
irakaskuntza prozesuan aurrera egi-
teko asmoz.

Zertan datza?
Goizean ikasgai desberdinak lan-

tzen ditugu baina, arratsaldean (as-
telehen, astearte, asteazken eta
ostegunetan), ordu eta erdiz beste
erabateko ekintzak egiten ditugu.

Esate baterak, HAUSPOA medio,
irakaslearen laguntzaz
baliatuz,errendimendu akademiko-
arekin lotutakoak: 

- Errefortzuak: ikasleek ikasgai
ezberdinetan zailtasunak edota za-
lantzak izanez gero.

- Gai atzeratuak gainditzeko jarraipen pertsonalizatua.
Eta bestetik, era desberdinetako tailerrak (euskaraz edo ingelesez denak). Tailer hauetan  ikasleen intereseko hainbat

alor jorratzen dira: batzuk informatikarekin lotuak, beste batzuk kirola, hizkuntzak, teknologia, musika eta abarrekin, ha-
la nola, bizikletak konpontzeko tailerra, alemana, dantza, gitarra, pilota, pilates, cooking, birziklaia eta bitxigintza…

Tailerrok ikasleen interesen arabera aldatu  edo jarraitzen dute.
Ikasle guztiek dute edozein tailerretara joateko aukera, aldez aurretik apuntatuz gero.
Horrez gain, Informatika gela eta liburutegia zabalik egoten dira, etxerako lanak edota talde lanak egiteko, beti ere ira-

kaslearen laguntzaz.

EERRMMUUAA  BBHHIIkkoo  IIKKAASSLLEEEENN  AARRRRAATTSSAALLDDEEAAKK  HHAAUUSSPPOOTTUUZZ

Pintxoak · Razioak · Kaxolak · Plater konbinatuak · Ogitartekoak 
Probaleku z/g (Ermua) 699 292 043 · 636 549 154

OOSSAASSUUNNAA  **  EESSTTEETTIIKKAA
EEDDEERRTTAASSUUNNAA

943 17 28 09 · Goienkale 12

Egokitutako burua
garbitzeko konketa

IIllee--aappaaiinnddeegg
ii  bbaatt  

bbaaiinnoo  ggeehhii
aaggoo!!!!

Asier Gomez, igerilaria:

““TTxxiimmeelleettaa--eessttiillooaa  ddaa  nniirree  eessppeezziiaalliittaatteeaa””

- Nola hasi zinen igeriketa-
ren munduan? Noiz? 

Txikitan hasi nintzen, 3 ur-
terekin. Hasiera batean Er-
muan egiten nuen igeri, baina
orain dela hiru urte Eibarko
taldearekin hasi nintzen. Fut-
bolean ere egiten nuen ordura
arte, baina goiko mailan joka-
tu ezin nuenez, igeriketa pro-
batu nahi nuen galdetu zida-
ten. Urtebetez probatu nuen
eta asko gustatu zitzaidan.
- Zergatik joan zinen
Eibarko taldera? 

Bi aukera nituen: Eibarren
egitea edo Durangon. Orduan,
Eibarrera joatea erabaki
nuen.
- Ez zeneukan Ermuan
jarraitzeko aukerarik? 

Kontua da Ermuan ez dago-
ela ni lehiatzen naizen mailan
aritzen den talderik. Beraz,

beste toki batean jarraitzera
behartuta negoen. 
- Zein txapelketatan lehia-
tzen zara?

Infantil mailako Gipuzkoako
Txapelketan lehiatzen naiz,
baina pixkanaka-pixkanaka
Euskadiko Txapelketan ibiltze-
ko lanean ari naiz, saiatzen
behintzat. Nire erritmora noa.
- Igeriketa estilo guztietan
aritzen zara edo estiloren
batean espezializatuta
zaude?

Estilo guztiak egiten ditut,
baina tximeleta-estiloa da nire
espezialitatea. Denak probatu
ondoren esan dezaket ondoen
aritzen naizen estiloa dela.
- Kanpotik begira, behintzat,
estilo teknikoena dela ema-
ten du. 

Besoak gorantz igo behar di-
ra eta hankekin ere gorantz

eman behar da, biak batera.
- Nolakoak izaten dira zure
entrenamenduak? Zenbat
aldiz entrenatzen duzu aste-
an?

Astean sei aldiz entrenatzen
dut, astelehenetik larunbate-
ra. Normalean bi ordu edo bi
ordu eta erdiko entrenamen-
duak izaten dira; eta astelehen
eta asteazkenetan entrena-
mendu fisikoak ere egiten ditu-
gu, hau da, gimnasioko lanak,
eta egun horietan hiru ordu eta
laurdeneko entrenamenduak
izaten dira.
- Lehiaketak noiz izaten dira?

Hilean behin lehiatzen gara.
Normalean Gipuzkoan izaten
dira eta entrenatzaileak auke-
ran ematen digun non lehiatu
eta non ez.
- Zer moduz doa aurtengo
denboraldia?

Orain dela pare bat aste Gi-
puzkoako Txapelketa izan ge-
nuen Tolosan eta ahal nuen
guztia jaitsi nuen nire denbora.
Taldeko batzuek dominak ira-
bazi zituzten, nik ez, baina
orain dela urtebete irabazi ni-
tuen batzuk (Tolosan 100 me-
tro tximeletan urrea lortu
nuen, nire adineko bakarra
izan nintzelako lehian; eta Le-
gazpin 100 metro estiloetan).
- Zeintzuk dira zure helbu-
ruak aurtengo denboraldiari
begira?

Nire markak ahal dudan guz-
tia jaistea espero dut eta Eus-
kadiko Txapelketan parte har-
tzeko eskatzen duten marketa-
tik gertu geratzea. Etorkizune-
ra begira, Euskadiko Txapelke-
tan zerbait irabaztea gustatuko
litzaidake.

Ekhi Velar

Asier Gomezek 15 urte besterik ez ditu, baina
bidea egiten ari de igeriketan. Lehen
besakadak Ermuan eman ondoren, Eibarko
taldean dabil orain, eta astero ia egunero
joaten da alboko herrira entrenatzera. Esan
daiteke uretan ematen duela denborarik
gehiena, hor sentitzen baita eroso.
Denboraldi honetan hainbat erronka ditu
aurretik, baina momentuz afizio moduan
hartzen du igeriketa.

E
z daukat denbora ezer-
tarako, zerbait gaizki
egiten ari naiz”, esan
zidan lagun batek, ar-

nasestuka, kalean topo egin ge-
nuenean. Korrika zetorren non-
baitetik eta korrika zihoan non-
baitera, ez nion oso ondo ulertu
nondik zetorren ezta nora ziho-
an. Zerbait gaizki egiten ari de-
naren susmoa zuela esan zidan,
egun batetik bestera gero eta
larriago ibiltzen baita, eginbe-
harrak ezin amaituta, heldu be-
harreko tokietara ezin ailegatu-
ta… Beti korrika eta presaka.
«Ez daukat denbora seme-ala-
bekin jolasteko, ez lagunekin
kafe bat hartzeko, ez mendira
joateko…» esan zidan. «Etorriko
dira garai hobeak», esan nion,
haren estutasuna lasaitu
nahian, baina biok badakigu
esan nuena faltsukeria bat zela,
geure burua engainatzeko era-
biltzen duguna. Izan ere, garai

hobeak etorri beharrean, beti
baitatoz gainera zeregin piloa
eta beti geratzen baitira bete
gabe beste hainbat eginbehar.
Gauza askori erantzun behar
diegu egunean, eta gainera, az-
kar, momentuan...

Agian ez da bera gaizki dabi-
lena, gizartea bera da nire lagu-
na zoro moduan bizitzera kon-
denatzen ari dena. Artikulu hau
idazten nengoen bitartean  Eva-
ristok abesten duen “Punky de
postal, punk de escaparate. Mo-
da punk en Galerías…” abestia
jarri dut. Eta bai, arrazoia zuen
Evaristok, postala eta erakus-
leihoa da neurri handi batean
gure egungo gizartea. Hustu
egin ditugu hitz asko, hustu
egin ditugu irudi eta kanta as-
ko. Azalean askoz erosoago ga-
biltza gaien sakontasun zail eta
deserosoan sartuta baino.

Nire laguna, bide batez esan-
da, emakumea da, eta oroko-

rrean guztiongan eragina duen
gizarte honen erritmo madari-
katuaz gain, berari plus bat
erantsi diote, bere lanaz gain,
etxeko eta umeen ardura gehie-
na berak daramalako oraindik,
besteak beste. Zerbait gaizki
egiten ari gara bai, baina ez gu-
tariko bakoitzak bakarrik, ara-
zoa, gizarte honen egitura eta
balioetan dago.

“Punky de postal”

JJaabbii  VViiddaall

““
””

GGaauuzzaa  aasskkoorrii  eerraannttzzuunn  bbeehhaarr  ddiieegguu  eegguunneeaann,,
eettaa  ggaaiinneerraa,,  aazzkkaarr,,  mmoommeennttuuaann......

AIZ
Garraioak, S.L.
� 636 95 83 39 (JULEN)

IKASTOLA
1968tik Ermua
euskalduntzenIzelaieta, 40 Tel. 17 00 63

OKINDEGIA
GOZOTEGIA

AMAIA
HARATEGIA

Bertoko Okelak

Probaleku 5
Tfnoa. 943 17 05 84

EErrmmuuaa

Drogetenitturri, 275 zk.

Kantabria 2 • Tlf: 17 67 83

Pintxo dastaketa
poteoan

Hamburguesería
TITANIC

Komentukua, 6 behea  48260  ERMUA  TEL. / FAX 943 17 42 89

FFOOTTOOKKOOPPIIAAKK  

KKOOLLOORREEZZKKOO  FFOOTTOOKKOOPPIIAAKK

HHAANNDDIIPPEENNAAKK  --  TTXXIIKKIIPPEENNAAKK

PPLLAANNOOAAKK  --  AAZZAALLEEZZTTAAPPEENNAAKK

FFAAXX  PPUUBBLLIIKKOOAA

IINNPPRRIIMMAAKKEETTAAKK  KKAAMMIISSEETTAATTAANN

Iragarkia edo zorion-agurra kaleratzeko, bidali mezua:  
drogeten@gmail.com helbidera.

Azken eguna: Martxoaren 20a.

Otsailaren 5 eta 14an
Zorionak Luka eta Claudia. Ez
galdu inoiz daukazuen irriba-
rre polit hori. Izugarri maite
zaituztegu! Aita eta ama.

VI Centenario 19, behea
Tel. 943 17 90 37
e-maila: enter-i@arrakis.es

SSAALLMMEENNTTAAKK //  IIRRAAKKAASSKKUUNNTTZZAA //  ZZEERRBBIITTZZUU TTEEKKNNIIKKOOAA

Otsailaren 4an
Zorionak Olaia zure 8.urtebe-
tetzean. Muxu asko etxekoen
partez, asko maite zaitugu!
Ondo pasa eguna!!

Zorionak Ekia!!! 6 urte neska
haundi!! Muxu pila familia
osoaren partez!!

Otsailaren 12an
Zorionak Mare zure 9. urtebe-
tetzean! Patxo asko eta besar-
kada erraldoi bat etxekoen
partez. Asko maite zaitugu,
polit hori!

Otsailaren 15an
Zorionak Begoña, zure familia-
ren partez! Segi horren jato-
rra! Muxu pilo bat!

Martxoaren 1ean
Zorionak Telmo zure 7. urte-
betetzean! Segi ingurukoak
alaitzen irribarre polit horre-
kin. Muxu pila etxekoen par-
tez!

Zorionak Luken!!!! Hamar urte
bete dituzu. Musu handi bat
familia osoaren partez.

AANNTTZZIINNAAKKOO  AARRGGAAZZKKIIAAKK

Argazki hau 1945 urte ingurukoa da. Bertan
Etxekone baserriko Doroteo Milikua ager-

tzen da 4 alabez inguratuta. Justa,
Paulina, Eusebia eta Bittori.

EERRMMUUAA
11994422

MMAALLLLAABBIIAA

11994455

Genare Isasi-Isasmendi ezkerrean eta
Margari Gorosabel eskuman, Bergarako

jaietan. Tren baten lehenengo
Maltzagaraino eta handik gero beste baten
Bergararaino; plazan dantzaldi batzuk egin
eta pozarren berriro Ermura. Horixe izaten

zen plana. Dekoratu eder baten aurrean
dago lagun bikotea jarrita; ohikoa zen jaie-

tan argazkilariak horrelakoekin etortzea,
kamera gutxi zeuden sasoi hartarako erre-
tratatzeko aukera bakarrenetakoa eskainiz
jendeari. Urte gutxira ezkondu ziren biak:
Genare, Jose Kortazar igorrearrarekin eta

Margari, Nizeto Gorritxategi ermuarrarekin.

Drogetenitturri, 275 zk.

Tasio eta Sabino

- Ospitale berria aparka-
leku gabe eta autobus
geltokia 150 metrotara?
Eibarren bakarrik...

Eibarko ospitaleak ateak ireki zituen urrian eta, ondorioz, Ermuko Etengabeko
Arreta Guneko (EAG) ordutegia aldatu egin zuten. Ospitalea zabaldu baino lehen
eguneko edozein ordutan zegoen Ermuan arreta jasotzeko aukera (Anbulatorioko
zerbitzua amaitzen zenean). Orain, ordea, 17:00etatik 24:00etara lanegunetan eta 08:00etatik
24:00etara jaiegunetan. Hau da, 24:00etatik aurrera arreta jaso behar izanez gero, Eibarrera
joan behar dira ermuarrak. Bestetik, ospitale berriak instalazio modernoak, zerbitzu berriak
ekarri eta guztiak toki berean batu ditu.

Zer iruditzen zaizkizue Eibarko ospitale berriaren sorrerarekin Ermuko EAG-n eman diren aldaketak?

Guztira 23 bozka jaso dira inkesta honetan.

?



Drogetenitturri, 275 zk.

22 2019ko otsaila22 MMAARRTTXXOOKKOO  AAGGEENNDDAA

TXINDURRI
TALDEA
Tokian
tokiko

- Akordeoia
- Biolina
- Biolontxeloa
- Bonbardinoa
- Flauta
- Kantua
- Gitarra
- Gitarra elektrikoa
- Gitarra baxua
- Lengoaia musikala

- Klarinetea
- Panderoa
- Perkusioa
- Pianoa
- Saxofoia
- Trikitrixa
- Tronboia
- Tronpeta
- Txistua

Tel. 943 17 12 98 / 943 17 18 00 • albokamusikaeskola@hotmail.com

MUSIKA
ESKOLA

PRO

Zubiaurre, 21
943 17 16 96

ERMUA

arraindegia

ITSASKIAK

ARRAIN FRESKOAK

ETA IZOZTUAK

ZINEA
Hilaren 2tik 4era:
Zehaztu gabeko filmeak
9tik 11ra: 
Zehaztu gabeko filmeak
16tik 18ra: 
Zehaztu gabeko filmeak
23tik 25era: 
Zehaztu gabeko filmeak
30etik 1era: 
Zehaztu gabeko filmeak

UMEENTZAKO
ZINEA
Hilak 3: 
Zehaztu gabeko filmea
Hilak 10: 
Zehaztu gabeko filmea
Hilak 17: 
Zehaztu gabeko filmea
Hilak 24: 
Zehaztu gabeko filmea
Ermua Antzokian.
20:30etan.

ZINE-KLUBA
Hilak 7: 
Zehaztu gabeko filmea

Hilak 14: 
Zehaztu gabeko filmea

Hilak 21: 
Zehaztu gabeko filmea

Hilak 28: 
Zehaztu gabeko filmea
Antzokian. 20:30ean. 

MUSIKA
Hilak 9: 
Musika eta dantza jaial-
dia: Andaluziako eguna.
16:00etan. Antzokian.
Sarrera dohainik.

Hilak 15: 
Flamenko Kontzertua:
Rocío Márquez.
22:15ean. Antzokian.
Sarrera: 12¤

Hilak 16: 
Soul kontzertua: The Sir
Aligator,s Company.
20:00etan. Lobiano
Kultur Gunean. Sarrera:
10¤

Hilak 20: 
Kontzertua: Alboka
Musika eskolako ikasle-
ak. 19:00etan.
Antzokian.

ANTZERKIA
Hilak 13: 
“Lyceum Club”, La dra-
mática errante taldearen
eskutik. 20:30ean.
Antzokian. Sarrera: 10¤

Hilak 22: 
“Claudia”, La Conquesta
del Pol Sud taldearen
eskutik. 22:15ean.
Antzokian. Sarrera: 10¤

UMEENTZAKO
EKITALDIAK

Hilak 9:
Haurrentzako ipuin-kon-
taketa ingelesez.
17:30ean. Lobiano
Kultur Gunean. 

Hilak 23:
Haurrentzako ipuin-kon-
taketa. 17:30ean.
Lobiano Kultur Gunean. 

Hilak 29: 
Haurrentzako ikuskizuna:
“Musua”, Pirritx, Porrotx
eta Marimototsen eskutik.

17:00 eta 19:00etan.
Antzokian. Sarrera:
6¤

ERAKUSKETAK
Hilaren 12ra arte: 
Argazkiak: Bide luzea
berdintasunarantz:
Euskadiko emakumeak
XX.mendean. 18etatik
20etara.

Patxi López

                         INAUTERIAK
Otsailak 28, osteguna. Eguen Zuri
- 16:00ean: Oilarraren jokoa. 
- 17:00etan: Diskofesta: Xaibor DJa.

Martxoak 1, ostirala. Hartza eguna
- 18:30etan: Kalejira plazatik. 

Martxoak 2,  larunbata
- 12:30ean: Kalejira: Irulitxa txaranga.
- 12:30an:  Kalejira: Kuadrillen mozorro lehiaketa.
- 17:30ean: Umeentzako txokolatada.
- 18:00etan: Umeentzako erromeria: TTR taldea.
- 19:00ean: Kalejira: Irulitxa txaranga.
- 19:30ean: Umeentzako mozorro lehiaketa.
- 23:00etan: Dj Festa: Los 40 principales.

Martxoak 5, asteartea
- 16:00etan: Umeentzako diskoteka.
- 18:00etan: Kale ikuskizuna: 
“Zeppelin”. La baldufa. 
- 19:00etan: Kalejira: Ustekabe txaranga.
- 23:00etan: DJ Festa Oihan Vegarekin.

Ekitaldi guztiak Cardenal Orbe Plazan



ITURGINTZA

GREMIOEN

Gremioen Gidan publizitatea jarri nahi baduzu...
943 17 93 50 / 688 63 28 76 / drogeten@gmail.com

GIDA

ERROTULAZIOA

• Argi errotuloak
• Autoendako

errotuloak
• Barne

errotulazioa

• Irudi
korporatiboa

• Neoia         
• Inpresio

digitala formato
handian

Goitondo behekoa industrialdea
C-1 partzela, 5 behea (Mallabia)
T / F: 943 17 00 36 • rotek@telefonica.net

ELEKTRIZITATEA

ARGIZTAPENA
ELEKTRIZITATEA

• Proiektuak
• Instalazioak
• Erreformak

• Kalefakzioa
• Gaueko tarifa
• Erradiadore elektrikoak

Diputazio, 13 943 17 65 25
689 23 31 71

ITURGINTZA, GAS ETA KALEFAKZIOA
LUIS VALLE

Bainugelen
erakusketa
943 17 15 56
Tailerra
943 17 23 56
Goienkale z/g

ETXE-BIRGAITZEAK

ETXETRESNAK

PERTSIANAK

Diputazioa 7 (Ermua) · 943 17 66 08

E T X E T R E S N A E L E K T R I K O E N
S A L M E N TA E TA K O N P O N K E TA




